
SOLOMON ISLANDS GOVERNMENT
TOWNSVILLE PIIS AGRIMEN

DATED THE FIFTEENTH DAY OF OCTOBER 2000

Wanfala agrimen fo stopem olketa raoa melewan Malaita Igol Fos an Isatabu Friidom Muvmen, an fo mekem gudbaek piis an gudfala filing long olketa etnik grup long Solomon Aelan. Olketa wakem Agrimen long namba fiftin dei long Oktoba
MELEWAN: MALAITA IGOL FOS (“MEF”) blong Malaita Provins, long fas saet;
AN: ISATABU FRIIDOM MUVMEN (“IFM”) blong Guadalcanal, long mektu saet;
AN: SOLOMON AELAN GAVMAN (“SIG"), long mektri saet;
AN: MALAITA PROVINS GAVMAN (“MPG"), long mekfoa saet;

AN: GUADALCANAL PROVINS GAVMAN (“GPG”"), long mekfaev saet:

Fastoktok

Bikos long stat long Epril 1998 olketa grup long iut blong Guadalcanal wea i garem olketa gan, wea i kros tumas long gavman bikos olketa tingse gavman no duim enisamting fo stretem olketa komplen blong pipol blong olketa (olketa komplen ia i gobaek long 1988 wea olketa bin somaot
long kuaet demonstresin), olketa iut ia i duim samfala samting wea hemi fosim aot from Guadalcanal olketa pipol from samfala narafala aelan hu i bin stap kam long Guadalcanal, spesoli olketa blong Malaita, go-go samting olsem 20,000 pipol blong Malaita olketa goaot finis from
Guadalcanal;

AN BIKOS SIGhemi luksave wea olketa samting ia i mekem olketa nogud samting kamap long sosaeti, an long gudfala laef blong pipol hu i filim trabol ia, an long saet long seleni long kantri, an SIG hemi traem fo stretem trabol ia long kuaet toktok fo nego long hem wetem help blong
Komonwelt Sekreteariat wea hemi sendem kam tufala man fo toktok long Solomon Aelan:

AN BIKOS SIG hemi traehad fo faendem kuaet wei fo finisim trabol ia, SIG hemi mekem wei fo olketa fo saenem samfala impoten agrimen olsem-

. (a) Honiara Piis Akod - 28 Jun, 1999
. (b) Panatina Agrimen - 12 Ogus 1999
. (c) Marau Komunike - 15 Julae, 1999
. (d) Memorandum of Understanding melewan SIG an GPG, 13 Jun 1999
. (e) Buala Piis Komunike 5 Mei 2000
. (f) Auki Komunike 12 Mei 2000

AN BIKOS disfala Malaita Igol Fos (MEF) tekem olketa gan blong Auki Polis Stesin fo faet long hem long Januare 2000 afta olketa Gwale Iut, wea olketa gohed fo kolem olketa Isatabu Friidom Muvmen (IFM), i go-gohed fo duim olketa samting ba an hemi luk olsem wea gavman hemi no

save stretem, o hemi we-weit nomoa fo stretem olketa komplen blong olketa Malaita hu i lusim ples blong olketa:

AN BIKOS afta samfala faet melewan MEF and IFM i kamap, an olketa kriminol duim plande moa nogud samting long Honiara, go-go-go olketa memba blong PFF an RRU joen tugeta wetem MEF fo mekem disfala MEF/Para-militari Joen Operesin wea hemi kontrolem olketa gan blong

gavman amori long Rove long 5 Jun 2000:

AN BIKOS taem olketa kontrolem olketa gan blong Amori ia, disfala MEF/Para-militari Joen Operesin i talemaot wea olketa mekem woa long IFM an olketa mekem Praem Minista long taem ia, Hon. Bartholmew Ulufa‘alu, stap long haos blong hem olsem hem long presin, go-go-go hemi

mekem hem fo risaen long 28 Jun, 2000 an bihaen, gavman blong distaem hemi kam fo kontrolem kantri:
AN BIKOS SIG hemi gohed fo faendem kuaet wei fo finisim disfala nogud wei melewan olketa etnik grup an fo finisim disfala faet melewan IFM and MEF, SIG ia hemi mekem olketa toktok fo mekem disfala Agrimen fo tufala grup ia fo no su-sut moa (sisfaea agrimen) long 2 Ogus, 2000:
AN BIKOSIong olketa samting blong Sisfaea Agrimen hemi sei wea olketa toktok fo piis hemi mas stat insaet long sevenfala dei from stat blong agrimen ia an hemi mas finis insaet long naenti dei from stat blong hem:

AN BIKOS olketa falom wanem hemi insaet long Sisfaea Agrimen, olketa toktok fo piis hemi stat long barava taem blong hem an bihaen olketa agri long namba tri long Septemba 2000 fo weit fastaem an stat moa taem olketa save gud long olketa bikfala samting wea olketa agri long

hem an wanem olketa mas toktok moa abaotem:
AN BIKOS olketa long Marau wea i kamaot long Malaita bifoa kam, olketa nogud samting long Guadalcanal i kasem olketa, an olketa laekem olketa bikman fo tokabaotem an nego long olketa samting wea olketa fesim, mekem piis wea hemi save stap olowe hemi kamap:
AN BIKOS olketa saet i bin toktok an nego fo finisim trabol an olketa wandem tumas fo garem gudfala wei fo mekem piis wea hemi save stap olowe long Solomon Aelan:

BIKOS LONG OLKETA SAMTING ANTAP: Olketa saet ia i wanmaen tugeta long mekfiftin dei long Oktoba, 2000 long Biktaon blong Townsville long Australia, ia olketa i wanmaen olsem:-



exibition view room 232, Academy of Visual Arts Leipzig 2012

digital print, 29 x 21 ¢cm, 2012

solomon tsunamie model I 2007, solomon tsunamie model II 2010, each graphite on paper, 60 x 45 cm, 2012

HON. DAVID OETA Premier Malaita Province

SIGNED on behalf of the GUADALCANAL PROVINCIAL GOVERNMENT

RT. HON. EZEKIEL ALEBUA
Premier
Guadalcanal Province

SIGNED on behalf of the SOLOMON ISLANDS GOVERNMENT

HON. ALLAN KEMAKEZA HON.
Deputy Prime Minister
Minister For National Unity, Reconciliation & Peace

WILLIAM HAOMAE Minister for Police & Justice

WITNESSETH BY:

Sir Peter Kenilorea ...........ccccoccveiiniccienns

Paul ToVUA .o

Archbishop E. POQO ...t

Hon. Mark Kemakeza .........cccc.coovciieruninnns

Hon. Reuben Lilo ..o

Hon. Francis TaUPONGi ........cccccucvveerveecenccienn

Hon. Jacob Pitu

Hon. Daniel Nahusu ...
Hon. Jackson Kiloe ...
Hon. Ronald FUQUI ....coeueicecieieiens
Annexure I
Olketa rul an wei fo waka blong Piis Monitoring Kaonsel
Olketa samting fo lukaotem an Olketa waka blong Piis Monitoring Kaonsel (PMC):

. (a) Meksua wea olketa AOI, an olketa banka, an olketa rod blok, an olketa wepon, an olketa memba blong militan grup i klia insaet long taem wea disfala agrimen i talem.
. (b) Lukluk long wei blong IFM an MEF soldia an ripot long olketa saet blong agrimen ia sapos olketa lukim enikaen wei wea olketa soldia brekem agrimen.
. (c) Advaesem, an givim kaonsel an remaendem olketa soldia blong IFM an MEF fo falom olketa samting long disfala agrimen.
. (d) Toktok tugeta wetem IFM, MEF an SIG an meksua olketa toktok tugeta long enisamting wea hemi save stopem disfala agrimen, an meksua olketa save finisim samting ia.
(e) Sapos olketa tingim hemi gud, PMC save askem eni lokol o ovasiis pipol fo helpem olketa fo mekem agrimen hemi gohed fo waka gudfala. Sapos olketa askem kaen pipol olsem evriwan long disfala agrimen mas hapi wetem man wea PMC hemi askem fo help.

. (f) Meksua wea sapos eniwan hemi brekem enisamting long disfala agrimen baebae olketa ripotem long olketa saet blong agrimen an baebae olketa mas sekap wea olketa stretem kuiktaem.
. (g) Sekap an talemaot long olketa hu i bin soldia blong IFM an MEF an evriwan long pablik fo no wearem olketa iunifom blong ami o enikaen kaleko olsem eniwea long Honiara, Guadalcanal an Malaita provins.
. (h) Sapos olketa hu i bin soldia blong IFM o MEF i no falom rul long paragraf (g) baebae olketa save tekem long fos olketa kaleko olsem.

. (i) Paragraf (g) an (h) i no afektem olketa polis o eni narafala ofisa wea loa hemi talem.



